
				JUSTIZIA ADMINISTRAZIOA

				BERGARAKO LEHEN AUZIALDIKO ETA INSTRUKZIOKO 4 ZENBAKIKO ZUZENEKO LAGUNTZA EMATEKO UNITATE PROZESALA

				3114

				EDIKTUA, 308/2017 prozedura arruntaren ondoriozkoa.

				JAKINARAZPEN-ZEDULA

				Bergarako Lehen Auzialdiko 4 zenbakiko Epaitegian (Gipuzkoa) 308/2017 prozedura arrunta bideratu da, Bergarako Irizar pasealekuko 2. zenbakiko jabekideen erkidegoak eskatuta, Jesus Quemada Varelaren, Cirpriano Quemada Pablo eta Victoria Vesga Gutierrezen jaraunsleen, eta Jose Maria Irizar Movillaren aurka. Prozedura horretan epaia eman da; hona hemen idazpurua eta xedapen-zatia kopiatuta:

				48/2018 EPAIA

				Epailea: Hugo Jacobo Calzon Mahia jauna.

				Lekua: Bergara (Gipuzkoa).

				Eguna: bi mila eta hamazortziko apirilaren hogeita seia.

				 

				Alderdi demandatzailea: Bergarako Irizar pasealekuko 2. zenbakiko jabekideen erkidegoa.

				Abokatua: Juan Antonio Sierra Garcia.

				Prokuradorea: Miguel Angel Oteiza Iso.

				 

				Alderdi demandatua: Jesus Quemada Varela, Jose Maria Irizar Movilla.

				Abokatua: Ignacio Yrizar Llanos.

				Prokuradorea: Juan Ramon Alvarez Uria.

				Cipriano Quemada Pabloren eta Victoria Vesga Gutierrezen jaraunsleak, auzi-ihesean.

				 

				Judizioko gaia: betetzea.

				XEDAPENAK

				Baietsi egiten dut Irizar pasealekuko 2. eta 4. zenbakiko jabekideen erkidegoak Jose María Movillaren eta Cipriano Quemada Pablo eta Victoria Vesga Gutiérrezen jaraunsleen aurka jarritako demanda, eta beraz:

				1.– Ganbara edo trastelekuen gaineko jabaria deklaratzen dut, demandaren 5. orrialdetik 15. orrialdera bitartean deskribatutako eran, zeinaren lekukotza ebazpen honi erantsi baitzaio hobeto ulertzeko xedez.

				2.– Aurrekoaren kontra doazen erregistro-inskripzioen deuseztasuna deklaratzen dut.

				3.– Gorago zehaztutako deklarazioak onartu eta betetzera kondenatzen ditut demandatuak.

				4.– Parte bati ere ez zaio ezartzen kosturik.

				Jakinaraz eta adieraz bedi ebazpen hau ez dela irmoa; izan ere, apelazio-errekurtsoa aurkez daiteke jakinarazi eta hurrengo 20 egunen barruan, Probintzia Auzitegiaren ezagutzarako, Prozedura Zibilari buruzko Legearen 455. artikuluan eta hurrengoetan ezarritakoarekin bat etorriz.

				Horrela erabaki, agindu eta sinatu du Hugo Calzón Mahíak.

				Eta demandatuei, Cipriano Quemada Pabloren eta Victoria Vesga Gutierrezen jaraunsleei, behar bezalako jakinarazpena egiteko balio dezan ematen eta sinatzen dut hau, Bergaran (Gipuzkoa), bi mila eta hamazortziko apirilaren hogeita seian.

				JUSTIZIA ADMINISTRAZIOAREN LETRADUA.

